
              Аннотация  

Мақолада таниқли ўзбек адиби П.Қодировнинг “Олмос камар” романи 

ўрганилиб ва уни бошқа урбанистик йўналишдаги эпик асарлар, аниқроғи,  

Ю.Трифоновнинг «Алмашиш» асари билан қиёсий тахлилига бағишланган.  

Калит сўзлар:бадиий-фалсафий концепция, адабиётлараро 

муштараклик, маънавий омиллари, расмий тарзда, ғайриинсоний 

хусусиятлар.   

Ҳар қандай бадиий асар биринчи навбатда ижодкор истеъдоди, унинг 

ҳаётни кузатиши, ўрганиши, бадиий таҳлил ва талқин қилиши натижасида 

юзага келади.  

Шу билан бирга, бадиий асар инсоният маданий ва бадиий меросини 

ижодийбадиий ўзлаштириш, муайян бир адабиётдаги эстетик анъаналар, 

тажрибаларни давом эттириш, ривожлантириш, шунингдек, бошқа 

миллий сўз санъатларида мавжуд бўлган ютуқлар, имкониятлардан 

таъсирланиш, қабул қилиш маҳсули тарзида ҳам яратилади.  

Бадиий асарнинг ижод маҳсули сифатидаги ўзига хослиги, қиммати, 

адабий жараёндаги ўрни  кабиларни чуқурроқ англаш учун уни бошқа 

ҳудуд асарлари билан қиёслаш муҳим аҳамиятга эга.   

Бу ҳақда қиёсий адабиётшуносликнинг катта вакилларидан бири 

адабиётлараро муштараклик таълимотининг асосчиси Д.Дюришин шундай 

ёзади: "Муқояса қилмасдан туриб, ҳатто бир миллий адабиёт доирасида 

ҳам бадиий жараён динамикасини тушиниш, меросийлик, анъаналарнинг 

алмашуви, бадиий қадриятларнинг ичига кириш душвор". [2]  

Жаҳон халқлари маданияти, санъати, адабиёти қадим-қадимдан бир-

бирига таъсир килиб, бир-бирини бойитиб, тараққий эттириб келган. Бу 

ҳақда таниқли филолог Н.И. Конрад ёзганидай: “Инсоният узининг барча 

ихтилоф- тўқнашувларига қарамай маданият соҳасида ҳамиша бир-бири 

билан алоқада бўлган ва бундай алоқани четлаб ўта олмаган".".[4]  

Бу фикр-мулоҳазалар биз таҳлил учун танлаб олган "Олмос камар" 

романини адабий таъсир, адабий анъана муаммолари доирасида кўриб 

чиқиш учун йўналиш беради.  

“Олмос камар” – кўп планли, кўп тармоқли йирик эпик асар. Шундан 

келиб чиқиб бу романнинг бошқа миллий адабиётларда яратилган бадиий 

яратмалар билан алоқалари, ўзаро таъсир ва боғланишлари ҳам кўп 

қирралидир.  

“Олмас камар”нинг асл маъноси меъморчиликка оид. Зилзила 

ҳудидида жойлашган Тошкент шаҳрида қуриладиган кўп қаватли бинолар 

олмосдай мустаҳкам қаттиқ пўлат камарлар билан мустаҳкамланади. 

Романнинг рамзий маъноси эса асрдан асрга, авлоддан авлодга ўтиб 

келаётган миллий-маънавий қадриятлар заҳирасини, ворисийликни ифодо 

этган.   

Ю.Трифоновнинг “Алмашиш” повестига келсак, урбанистик 

жараённинг шаҳар оиласи ҳаётига таъсири ва унинг натижасида образлар 

миллий ўзига хослигининг бадиий ёритилиши, миллий қадриятлар, 

анъаналар тасвири ўзаро туташтиради.  

Ю.Трифоновнинг “Алмашиш” қиссаси ҳам “Олмос камар” сингари 

шаҳар, шаҳарликлар мавзусида ёзилган. Қисса эру-хотин, қайнона-келин. 

қариндошуруғ, дўст-оғайниларнинг ўзаро муомала-муносабатлари, 

алоқалари асосига қурилган. Муаллиф бир оила тақдирини тасвирлаш 

орқали ўзи мансуб даврнинг етакчи психологик, маънавий - ахлоқий 

масалаларини бадиий акс эттиришга ҳаракат қилади.  

Қисса сюжети  йирик шаҳарда яшайдиган бир рус оиласининг 

квартира алмаштириши билан боғлиқ ташвишлари, ҳаракатларини қамраб 

олган. Асар сарлавҳаси ана шундан келиб чиқади. Аммо қисса номининг 

чуқуррок маъно берувчи рамзий маъноси ҳам бор.  

Бинобарин, мазкур бадиий муаммо тасвирида бир-бирига ўхшамаган 

икки хил ечим берилган. Бундай турлича ечим ҳар бир ижодкорнинг 

бадиий концепцияси, қаҳрамонлар характери ва бадиий асарда ўз 

ифодасини топган миллий-психологик муҳит тақозосидан келиб чиққан.  

 “Алмашиш” ва “Олмос камар” асарлариаро муайян яқинликлар 

ҳақида гапирилганда, адабиётлараро муштаракликнинг асосий замини 

сифатида алоқавий эмас, ижтимоий, ғоявий омилларни назарда тутиш 

керак бўлади.  

Бу омилларга, Д.Дюришиннинг фикрича, ижтимоий-сиёсий, 

мафкуравий қарашлар, аҳлоқ, фалсафа, санъат кабиларга хос муаммолар 

мажмуи киради.   

Собиқ Иттифоқдаги сиёсий-мафкуравий таълимотнинг универсаллиги, 

ҳаёт тарзи, тафаккурдаги яқинликлар шу ҳудуддаги миллий адабиётларда 

яратилган бадиий асарлардаги айрим муаммолар тасвирида ўхшаш 

жиҳатлар, хусусиятлар, аломатлар пайдо бўлишига олиб келди. Аммо бу 

собиқ Иттифоқ доирасидаги айрим адабиётлар ўртасидаги адабий-бадиий 

алоқа-боғланишлар, ўзаро таъсир омили ҳам мавжуд бўлганлигини инкор 

қилмайди, албатта.  

Бу қаламга олинган мавзу, муаммодаги ва шулар ечимига қаратилган 

ижодий   принциплардаги муштараклик серқирра бўлиб, қаҳрамон, жанр, 

бадиий асар қурилмаси, сюжет каби эстетик категориялар мажмуини ўз 

ичига олган.  

Икки йирик эпик асар ўртасидаги ўхшашлик романларнинг 

номланишидаёқ сезилади. Бу романларнинг номида асл ва рамзий 

маънолар мавжуд.   

